NAFARROAKO PARLAMENTUKO

ALDIZKARI OFIZIALA

VIII. legegintzaldia [ruia, 2014ko azaroaren 7a 121. ZK.

AURKIBIDEA

B SAILA:

Foru lege proposamenak:

—Foru Lege proposamena, Nafarroan hirigintza iraunkorra, hiri-berrikuntza eta hirigintza-jarduera lagun-
tzeko neurriei buruzkoa, Lurraldearen Antolamenduari eta Hirigintzari buruzko abenduaren 20ko 35/2002
Foru Legea aldatzen duena. Zuzenketak aurkezteko epearen luzapena (3. or.).

E SAILA:

Jabeldurak, mozioak eta adierazpen politikoak:

—Jabeldura, osasun arloko politika orokorrari buruzkoa, ekitateari eta herritarrek osasun sistema publikoan
osasun laguntza jasotzeko irisgarritasunari dagokienez. Bildu-Nafarroa parlamentu-taldeak aurkeztu du
(4. or).

—Mozioa. Horren bidez, Espainiako Gobernua premiatzen da Esako urtegia handitzeko proiektua geldiaraz
dezan. Izquierda-Ezkerra parlamentu-taldeak aurkeztu du (4. or.).

—Mozioa. Horren bidez, Nafarroako Gobernua premiatzen da dekretuak gara ditzan, Irisgarritasun Uniber-
tsalari eta Ororentzako Diseinuari buruzko 5/2010 Foru Legearen aplikazio-eremuarekin zerikusia dute-
nak. Amaya Zarranz Errea andreak aurkeztu du (5. or.).

—Mozioa. Horren bidez, Nafarroako Gobernua premiatzen da erretira dezan Berdintasunean hezteko eta
genero indarkeriari aurrea hartzeko Plana. Izquierda-Ezkerra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da bere gain har ditzan Asiako liztorrari aurre
egite aldera toki entitateek eginiko gastuak, eta horretarako kontusail bat gaitu dezan 2015erako Nafarro-
ako aurrekontu orokorretan. Bildu-Nafarroa eta Aralar-Nafarroa Bai parlamentu-taldeek aurkeztu dute
(8. or.).

—Mozioa. Horren bidez, Nafarroako Gobernua premiatzen da behin-behineko irakasle doktore kontratatua-
ren figura arautu dezan. Socialistas de Navarra, Bildu-Nafarroa, Aralar-Nafarroa Bai, Nafarroako Parla-
mentuko Parlamentu-talde Popularra eta Izquierda-Ezkerra parlamentu-taldeek aurkeztu dute (9. or.).

—Adierazpen instituzionala, zeinaren bidez Nafarroako Parlamentuak eskatzen baitu konponbide baketsu
eta demokratikoa eman dakion Nagorno Karabajeko gatazkari. Eledunen Batzarrak onetsia (10. or.).

F SAILA:

Galderak:

—~Qaldera, Ezgaitasunak dituzten Pertsonei Laguntzeko 2010-2013 Plan Integralak duen betetze-egoerari
buruzkoa, 2013ko abenduan ezarritako luzapena eta gero. Amaya Zarranz Errea andreak egin du (11. or.).

—Galdera, Euskarabidearen aurrekontuaren irailaren 30eko betetze-mailari buruzkoa,. Bakartxo Ruiz Jaso
andreak egin du (11. or.).
—Galdera, “La Gaceta Diario de Informacion y analisis de Intereconomia” egunkari digitalean Nafarroako
Gobernuak jarritako publizitate-iragarkiari buruzkoa. Juan José Lizarbe Baztan jaunak egin du (12. or.).
—Galdera, energia berriztagarrien ekoizleen tributu-zorrari buruzkoa. Maiorga Ramirez Erro jaunak egin du
(13. or).

—Galdera, Dietetika Zerbitzua Endokrinologia Zerbitzura eramateko arrazoiari edo justifikazioari buruzkoa.
Asun Fernandez de Garaialde y Lazkano andreak egin du (13. or.).

—Galdera, Osasunaren zorrari buruzkoa. Maiorga Ramirez Erro jaunak egin du (14. or.).

B saila:

FORU LEGE PROPOSAMENAK

Foru Lege proposamena, Nafarroan hirigintza iraunkorra, hiri-berrikun-
tza eta hirigintza-jarduera laguntzeko neurriei buruzkoa, Lurraldea-
ren Antolamenduari eta Hirigintzari buruzko abenduaren 20ko

35/2002 Foru Legea aldatzen duena.

ZUZENKETAK AURKEZTEKO EPEAREN LUZAPENA

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, ondoko erabakia hartu
zuen, besteak beste:

1. Foru lege proposamen honi zuzenketak aur-
kezteko epea 2014ko azaroaren 24ko eguerdiko
hamabiak arte luzatzea: “Foru Lege proposame-
na, Nafarroan hirigintza iraunkorra, hiri-berrikuntza
eta hirigintza-jarduera laguntzeko neurriei buruz-
koa, Lurraldearen Antolamenduari eta Hirigintzari

buruzko abenduaren 20ko 35/2002 Foru Legea
aldatzen duena’ Aipatu foru lege proposamena
2014ko ekainaren 26ko 80. Nafarroako Parlamen-
tuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Irufiean, 2014ko azaroaren 3an

Lehendakaria: Alberto Catalan Higueras

E saila:

JABELDURAK, MOZIOAK ETA ADIERAZPEN POLITIKOAK

Jabeldura, osasun arloko politika orokorrari buruzkoa, ekitateari eta
herritarrek osasun sistema publikoan osasun laguntza jasotzeko irisga-

rritasunari dagokienez.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko jabeldura, osasun
arloko politika orokorrari buruzkoa, ekitateari eta
herritarrek osasun sistema publikoan osasun
laguntza jasotzeko irisgarritasunari dagokienez.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofiziale-
an argitara dadin agintzea.

Irunean, 2014ko azaroaren 3an

Lehendakaria: Alberto Catalan Higueras

JABELDURAREN TESTUA

Bildu-Nafarroa parlamentu-taldeko eledun
Bakartxo Ruiz Jasok, Legebiltzarreko 183. artiku-
luan eta hurrengoetan ezarritakoaren babesean,
ondoko jabeldura aurkeztu dio Nafarroako Gober-
nuari, Legebiltzarreko Osoko Bilkuran eztabaida-
tzeko:

Parlamentari honek jabeldura hau aurkeztu dio
Nafarroako Gobernuari, jakiteko zein den bere
politika orokorra osasunaren arloan, ekitateari eta
herritarrek osasun sistema publikoan osasun
laguntza jasotzeko irisgarritasunari dagokienez.

Iruiean, 2014ko urriaren 29an

Foru parlamentaria: Bakartxo Ruiz Jaso

Mozioa. Horren bidez, Espainiako Gobernua premiatzen da Esako urtegia
handitzeko proiektua geldiaraz dezan.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea lzquierda-Ezkerra
parlamentu-taldeak aurkezturiko mozioa, zeinaren
bidez Espainiako Gobernua premiatzen baita
Esako urtegia handitzeko proiektua geldiaraz
dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Sustapen Batzordean izapidetzea,
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Irufiean, 2014ko azaroaren 3an

Lehendakaria: Alberto Catalan Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Batzordean ezta-
baidatu eta bozka dadin:

Pitzadura berriak agertu dira Esako urtegiaren
eskuineko mazelan, hustu eta desjabetutako e-
txebizitzetatik hurbil. Esako urtegiaren eskuineko
mazelan 2012ko ekainean ezegonkortasun arazo
larriak gertatu zirenez geroztik 25 milioi euro inber-
titu dira, baina lur-lerradurek oraindik ere dirautela
ematen du.

Urtegia handitzeko proiektu hau gastu publiko
neurrigabea eragiten ari da. 2006az geroztik,
dozenaka milioi inbertitu dira jada, mazelak
egonkortzearren huts egindako saioetan, baina ez
dago behin betiko egonkortasunerako bermerik;
hortaz, ez dago lur-mugimenduak kontrolatzeko
inbertsio gehiago egin behar ez izatearen berme-
rik.

Agerikoa da ibaian behera, Zangoza aldean,
bizi diren biztanleek zalantzak dituztela Esako
urtegia handitzeko obren egoerari buruz dagoen
desinformazioa eta azken mugimenduak direla-
eta; izan ere, arriskua ekar dezakete egungo pre-

saren egonkortasunari eta, horrenbestez, bere
segurtasunari begira.

Orain dela gutxi, Ebroko Konfederazio Hidro-
grafikoko lehendakariak adierazi zuen garrantzi-
tsuena segurtasuna dela, eta ez zuen baztertu
zailtasun gehiagoren agerpena.

Hori dela-eta, honako erabaki proposamen hau
aurkeztu dugu:

1. Nafarroako Parlamentuak Espainiako Gober-
nua premiatzen du Esako urtegia handitzeko
proiektua geldiaraz dezan, urtegiaren eskuineko
mazelan agertu diren pitzadura berrien arrazoia
zein den jakin arte, lurraren ezegonkortasun ara-
zoak konpondu arte eta ibaian behera bizi diren
pertsonen segurtasuna ziurtatu arte.

2. Nafarroako Parlamentuak Espainiako Gober-
nua eta Nafarroako Gobernua premiatzen ditu
ahal den informazio guztia eman diezaieten hartu-
tako neurri orori buruz eta horien emaitzei buruz
erakunde publiko eta pribatu interesdun guztiei
eta, bereziki, zuzenean kaltetutako herrietako bizi-
lagunei.

Irunean, 2014ko urriaren 27an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da dekretuak
gara ditzan, Irisgarritasun Unibertsalari eta Ororentzako Diseinuari
buruzko 5/2010 Foru Legearen aplikazio-eremuarekin zerikusia dute-

nak.

AMAYA ZARRANZ ERREA ANDREAK AURKEZTU DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Amaya Zarranz Errea
andreak aurkezturiko mozioa, zeinaren bidez
Nafarroako Gobernua premiatzen baita dekretuak
gara ditzan, Irisgarritasun Unibertsalari eta
Ororentzako Diseinuari buruzko 5/2010 Foru Lege-
aren aplikazio-eremuarekin zerikusia dutenak.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Gizarte Politiketako Batzordean
izapidetzea, eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Irunean, 2014ko azaroaren 3an

Lehendakaria: Alberto Catalan Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
ezarritakoaren babesean, honako mozio hau aur-
keztu du, Gizarte Politiketako Batzordean eztabai-
datzeko eta onesteko. Mozioaren bidez, Nafarroa-
ko Gobernua premiatzen da Irisgarritasun
Unibertsalari buruzko 5/2010 Foru Legearen apli-
kazio-eremuarekin zerikusia duten dekretuak gara
ditzan.

Irisgarritasun Unibertsalari eta Ororentzako
Diseinuari buruzko 5/2010 Foru Legeko 3. artiku-
luak sei atal zehatzetan ezartzen du administrazio
publikoen zerbitzuak baldintza beretan izatea
eskuragarri: telekomunikazioak eta informazioaren
gizartea; urbanizatutako gune publikoak, azpiegi-
turak eta eraikuntzak;garraiobideak; jendearentzat
eskuragarri dauden ondasunak eta
zerbitzuak;administrazio publikoekiko harremanak;
eta unibertsitateak eta hezkuntza-sistema.

Legea orain dela lau urte baino gehiago sartu
zen indarrean; halere, oraindik ez da erregelamen-
du bidez garatu, batik bat administrazioko espa-
zioetako irisgarritasunari dagokionez. Legeko 3.
artikuluko sei atal horietako bat bakarrik dago
arauturik; hain zuzen ere, "administrazio publikoe-

kiko harremanak" izenekoa, 2014ko abuztuko foru
dekretu baten bidez.

Erregelamendu-hutsune hor dela-eta, Nafarro-
ako Gobernuko Lehendakaritza, Justizia eta Barne
Departamentuko kide batzuek adierazi zuten,
CORMINek irisgarritasun unibertsalari buruz ira-
gan irailean antolatutako jardunaldi batzuetan, hori
eragozpen bat dela arau-hausteen eta zehapenen
araubidea aplikatzeko nahiz arbitrajea irisgarrita-
sun arloko gatazken ebazte-sistema estrajudizial
gisa ezartzeko.

Nafarroako Parlamentuak Irisgarritasun Uni-
bertsalari eta Ororentzako Diseinuari buruzko
5/2010 Foru Legea aho batez onetsi zuenetik lau
urte baino gehiago igarota, eta horren erregela-
mendu bidezko garapenik ez dagoenez eta ezgai-
tasuna duten pertsonen elkarteak neurriak eskat-
zen ari direnez, honako erabaki proposamen hau
aurkezten dugu:

— Nafarroako Parlamentuak Nafarroako Gober-
nua premiatzen du lrisgarritasun Unibertsalari eta
Ororentzako Diseinuari buruzko 5/2010 Foru Lege-
aren aplikazio-eremuekin zerikusia duten dekre-
tuak gara ditzan.

Irufean, 2014ko urriaren 28an

Foru parlamentaria: Amaya Zarranz Errea

Mozioa. Horren bidez, Nafarroako Gobernua premiatzen da erretira
dezan Berdintasunean hezteko eta genero indarkeriari aurrea hartzeko

Plana.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea lzquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita erre-
tira dezan Berdintasunean hezteko eta genero
indarkeriari aurrea hartzeko Plana.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Hezkuntza Batzordean izapidetzea,
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Irufiean, 2014ko azaroaren 3an

Lehendakaria: Alberto Catalan Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Hezkuntza Ba-
tzordean eztabaidatu eta bozka dadin.

Hezkuntzako Departamentuak "Berdintasune-
an hezteko eta genero indarkeriari aurrea hartzeko
Plana" igorri dio parlamentu honi, zeina Parlamen-
tuko Osoko Bilkurak 2013ko azaroaren 28an one-
tsitako erabakia betez taxutu baitu.

Plana aztertuta, gure ondorioa da elementu
oinarrizko eta nahitaezkoak falta dituela plan era-
gingarri bat izan dadin berdintasuneko hezkuntza
baterako nahiz genero indarkeriari aurrea hartzeko
eta mota horretako indarkeriaren aurka ikasgele-
tan borrokatzeko .

Partaidetzarik gabeko plan bat da, ez du anali-
sirik egiten —eta beharrezkoa da— oro har gizarte-
an eta ikasgeletan gertatzen diren indarkeria- eta
desberdintasun-testuinguruei buruz, eta, zehazki,
indarkeria matxistakoei buruz, eta ez du neurririk
jasotzen ikastetxeetan hezkuntza-ekintza bidera-
tzeko.

Formaren aldetik inkoherentziak eta kontraesa-
nak ditu —helburuen, planaren misioaren, jarduketa
ildoen eta adierazleen artekoak—, beste zenbait
kontu jasotzeaz gain; esate baterako, ikastetxea
hautatzeko askatasuna edo bereizitako hezkun-
tzaren defentsa, zeinak ez baitira planaren helbu-
ru, non eta ez den jotzen kontu horiek eragina
dutela planaren edukian eta garapenean (hori
horrela balitz, hori guztia zehaztu beharko li-
tzateke).

Horregatik guztiagatik, ondoko erabaki propo-
samena aurkezten dugu:

1. Nafarroako Parlamentuak Nafarroako Gober-
nuko Hezkuntza Departamentuari exijitzen dio
Berdintasunean hezteko eta hezkuntzan genero
indarkeriari aurrea hartzeko Plana erretira dezan,
inkoherentzia eta gabezia larriak dituelako gizarte-
eta eskola-egoeraren diagnosiari dagokionez, eta
neurriak zehaztu ditzan ikastetxeetan indarkeriaz-
ko jarrerak —eta batez ere, matxistak— efizientziaz

eta eraginkortasunez detektatu, prebenitu eta
zuzentzea ahalbidetzeko.

2. Nafarroako Parlamentuak Nafarroako Gober-
nuari exijitzen dio plan berri bat taxutu dezan, gu-
txienez ere ondokoak jasoko dituena:

* Gizartean ematen diren indarkeriaren eta
indarkeria matxistaren egoera orokorraren eta tes-
tuinguru bereziki sentikorren gaineko analisia, bai
eta horien zergatien gainekoa ere.

* |kastetxeetan ematen diren indarkeriaren eta
indarkeria matxistaren egoeren gaineko analisia,
bai eta horien zergatien gainekoa ere.

* Eskola-esparruan ematen diren indarkeriazko
jarrerak —eta bereziki, indarkeriazko jarrera ma-
txistak— prebenitzeko eta zuzentzeko jarduketa-
esparrua.

e Eskola-esparruan indarkeriarik ezean eta
indarkeriarik ezerako —eta bereziki, indarkeria ma-
txistarik ezean eta ezerako— hezteko jarduketa-
esparrua.

e Helburuak eta eskola-esparruan jarduteko
nahiz familiekin lankidetzan aritzeko jokabide-ildo-
ak.

— Sexu ezberdinetako ikasleen arteko bizikide-
tasunean eta bizikidetasunerako hezteko estrate-
giak.

— Curriculumean, Ikastetxearen Heziketa
Proiektuan eta Urteko Programazio Orokorrean
sartzea indarkeria —eta zehazki, indarkeria ma-
txista— prebenitzeari buruzko edukiak.

— Indarkeriazko —eta zehazki, indarkeria ma-
txistako— egoerak detektatu, borrokatu eta
prebenitzeko berariazko planak egitea.

* Estrategiak eta baliabideak, plana nahiz bizi-
kidetasunaren hobekuntza ebaluatzeko, jarrerak
aldatzeko, berdintasunean aurrera egiteko, sen-
tsibilizatzeko eta indarkeriazko jokabideak murriz-
teko.

Irufean, 2014ko urriaren 28an

Foru parlamentaria: Marisa de Simén Caballero

Mozioa. Horren bidez, Nafarroako Gobernua premiatzen da bere gain har
ditzan Asiako liztorrari aurre egite aldera toki entitateek eginiko gas-
tuak, eta horretarako kontusail bat gaitu dezan 2015erako Nafarroako

aurrekontu orokorretan.

BILDU-NAFARROA ETA ARALAR-NAFARROA BAI PARLAMENTU-TALDEEK AURKEZTU DUTE

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Bildu-Nafarroa eta
Aralar-Nafarroa Bai parlamentu-taldeek aurkezturi-
ko mozioa, zeinaren bidez Nafarroako Gobernua
premiatzen baita bere gain har ditzan Asiako lizto-
rrari aurre egite aldera toki entitateek eginiko gas-
tuak, eta horretarako kontusail bat gaitu dezan
2015erako Nafarroako aurrekontu orokorretan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Landa Garapeneko, Ingurumeneko
eta Toki Administrazioko Batzordean izapidetzea,
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruiean, 2014ko azaroaren 3an

Lehendakaria: Alberto Catalan Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduaren babesean,
ondoko mozioa aurkeztu dute, Landa Garapene-
ko, Ingurumeneko eta Toki Administrazioko Ba-
tzordean eztabaidatu eta bozkatzeko:

Asiako liztorra (vespa vetulina nigritorax)
—Frantziatik heldutako espezie inbaditzailea—
Nafarroan lehen aldiz 2010ean detektatu zenetik,
modu esponentzialean hedatu da; halatan, lrufie-
rriko herrietan eta are hegoalderagoko beste ba-
tzuetan ere —esate baterako, Miranda Argan— aur-
kitu dira azken hilabeteotan espezie horretako
aleak.

Parlamentuan ekimen ugari izapidetu ditugu;
2013ko otsailean, esaterako, mozio bat onetsi zen,
talde guztien babesarekin.

Mozioan, krisi ekologiko larri hau ikusita, Nafa-
rroako Gobernuari eskatu zitzaion protokolo bat
presta zezan horri aurre egiteko, eta protokolo
horretan behar adina baliabide tekniko eta ekono-
miko jaso zitezen, inbasioari aurre egiteko.

Gaurko egunean, egiazki toki entitate batzuek
soilik ezarri dituzte neurriak izurrite hori desage-
rrarazteko. Baztango Udala edo Malerrekako Man-
komunitatea, esaterako, Foru Komunitate osoari
eragiten dion arazo horri beren baliabideekin ari
zaizkio aurre egiten, bizilagunekin edo elkarteekin
lankidetzan; Baztan Ibarreko Ehiztarien eta Arran-
tzaleen Kirol Elkartearekin, kasu. Neurri horiek toki
entitateak eurak ari dira ordaintzen; hartara, beren
egoera ekonomikoa, lehendik kolokan zegoena,
okerragotzen ari da.

Arazo global baten aurrean gaude; hortaz,
erantzunak ere globala izan behar du, Nafarroako
Gobernuak zuzendua eta babestu,a arloan esku-
mena duen departamentuaren bidez.

Hori dela-eta, ondoko erabaki proposamena
aurkezten dugu:

1. Nafarroako Parlamentuak Nafarroako Gober-
nua premiatzen du urtea bukatu aitzin beharrezko-
ak diren tresnak abiaraz ditzan, halako moduan
non, behar bezala justifikatutako fakturen aurkez-
pena tarteko, Landa Garapen, Ingurumen eta Toki
Administrazioko Departamentuak bere gain hartu-
ko baititu Asiako liztorrari aurre egite aldera toki
entitateek eginiko gastuak.

2. Nafarroako Parlamentuak Nafarroako
Gobernua premiatzen du kontusail bat ezar dezan
2015erako Nafarroako aurrekontu orokorretan,
deialdi bat egite aldera, Nafarroako toki entitateei
zuzendutakoa, Asiako liztorrari aurre egiteko.

Irufean, 2014ko urriaren 30ean

Foru parlamentariak: Victor Rubio Martinez eta
Patxi Zabaleta Zabaleta

Mozioa. Horren bidez, Nafarroako Gobernua premiatzen da behin-behine-
ko irakasle doktore kontratatuaren figura arautu dezan.

SOCIALISTAS DE NAVARRA, BILDU-NAFARROA, ARALAR-NAFARROA BAIl, NAFARROAKO
PARLAMENTUKO PARLAMENTU-TALDE POPULARRA ETA IZQUIERDA-EZKERRA PARLAMEN-

TU-TALDEEK AURKEZTU DUTE

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Socialistas de Nava-
rra, Bildu-Nafarroa, Aralar-Nafarroa Bai, Nafarroa-
ko Parlamentuko Parlamentu-talde Popularra eta
Izquierda-Ezkerra parlamentu-taldeek aurkezturi-
ko mozioa, zeinaren bidez Nafarroako Gobernua
premiatzen baita behin-behineko irakasle doktore
kontratatuaren figura arautu dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufiean, 2014ko azaroaren 3an

Lehendakaria: Alberto Catalan Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduko 197. artikuluan
eta hurrengoetan xedatuaren babesean, honako
mozio hau aurkeztu dute, Parlamentuaren azaroa-
ren 3ko Mahaian izapidetzeko eta Osoko Bilkuran
bozkatzeko.

Nafarroako Unibertsitate Publikoa aurrekontu-
murrizketak pairatzen ari da orain dela zenbait
urte, zeinen ondorioz drastikoki jaitsi baita bere
ahalmena, sortu zenean ezarri zitzaizkion helbu-
ruei aurre egitekoa, eta gaur egun larriki zailtzen
baitute Nafarroako gizarteari zerbitzuak ematea
zor zaion eta garai honek eskatzen duen kalitatea-
rekin.

Arazo honen parte bat da pairatzen duen des-
kapitalizazio bortitza; izan ere, ordezkatze-tasa
ehuneko hamarrekoa da, eta horrek ez du soilik
eragozten irakasle eta administrazioko eta zerbi-
tzuetako langile berriak kontratatzea, baizik eta
bajak ordezkatzea bera ere. Ondorioz, ikertzaile
askok beharbada unibertsitatea utzi beste aukera-
rik ez dute izanen, bai aukera profesionalik ez
edukitzeagatik, bai beren lan-baldintzen ezegon-
kortasunarengatik. Unibertsitateak —eta, hedadu-

raz, Nafarroako gizarteak— baliabide ugari inberti-
tu ditu langile horien ikertzaile-prestakuntzan, eta
horien errendimendua frogaturik geratu da aldiro
bete behar dituzten kanpo-ebaluazioen bidez; hor-
taz, horien galerak kostu handi-handia dakar, eta
bere ondorio negatiboak luze iraun dezake.

2007az geroztik ohitu gara entzuten krisitik
irteteko nahitaez inbertitu beharra dagoela
hezkuntzan, giza kapitalean eta ikerkuntza nahiz
garapen teknologikoan. Halere, botere publikoen
jardunak kontrako bidetik jo du: aipatu deskapitali-
zazioa sustatu da, ikerkuntza-ahalmena galdu da,
atzera egin da I+G+B jardueran, eta murriztu egin
da berritze-ahaleginaren produktibitatea. Horrek
guztiak, esan bezala, ondorio larriak ditu etorkizu-
nari begira.

NUPeko ikertzaileen kasuan ikusten dugunez,
beren prestakuntza-ibilbidea bukatzen dutenean
—batzuetan, gradua bukatu eta hamar, hamabi edo
urte gehiago geroago—, ehuneko hamarreko
ordezkatze-tasaren ondorioak direla-eta, ez dau-
kate unibertsitatean jarraitzeko modurik; hain gu-
txi, lanpostu egonkor bat edukitzeko modurik.
Unibertsitateak kontratu-tresnarik ere ez dauka
legezko epeak agortu ondoren horiek irakasle,
laguntzaile edo doktore gisa jarraitzea ahalbide-
tzeko, ezta aldi baterako kontratuen bidez ere.
Gogorarazi beharra dago Nafarroako Gobernuare-
na dela unibertsitateko irakasleen kontratu-figurak
arautzeko eskumena.

Badago, ordea, aukera bat: foru dekretu bidez
ezartzea kontrataturiko irakasle doktoreen lan-
baldintza beretan kontratatu ahal izatea behin-
behineko irakasle doktoreak, baina aldi baterako
izaeraz; jakina, egin beharreko lehiaketa publikoen
ostean. Hartara, dagoen egoera larria arindu lite-
ke, eta sortzea horrenbeste kostatu den giza kapi-
tal hori gal dadin ekidin. Noski, kontrataturiko ira-
kasle doktoreei exijitutako betekizunak bete behar
dituzte horretarako, kasuko akreditazioa barne.
Aukera hori ez da ordezkatze-tasa indardunak
ezarritako mugen aurkakoa, eta tasa horren albo-
eragin kaltegarri batzuk ekiditeko balio du.

Planteatzen den bigarren arazo bat da kontra-
taturiko irakasle doktoreen lan-baldintzena. Lan-
kontratu mugagabeak dira, irakasle fun-
tzionarioentzat ezarritako betekizunen oso

antzekoak dituztenak, baina ordainsari-araubide
askoz ere okerragoarekin; hainbestekoa non ira-
kasle horiek baitira Espainiako estatuan mota
horretako irakasleen artetik soldatarik makurrena
dutenak. Arriskua dago, beraz, langile kualifikatuek
irtenbide bat bila dezaten sustatzearena —askotan
jada gertatu dena— aukera hobeen bila —ez da, ez,
zaila—, eta horiek ezin ordezkatzekoa, dauden
muga juridikoak direla-eta (ordezkatze-tasa). Beste
horrenbeste gertatzen da irakasle laguntzaile dok-
toreen kasuan.

Nafarroako Foru Komunitateak egoera hori
zuzentzeko ahalmena dauka, lansari-osagarri
berririk sortu edo ordainsariak igo behar izan
gabe; egin beharreko gauza bakarra da Nafarroa-
ko Gobernuak langile horientzat bere garaian one-
tsitako hitzarmen kolektiboan ezarritakoa aplikatu,
eta horiei banakako merezimenduengatiko osaga-
rriak aitortu, jada badirenak irakasle fun-
tzionarioentzat eta, aipatu hitzarmenaren arabera,
horrelakoak jasotzeko eskubidea bai baitaukate.

Horregatik guztiagatik, honako erabaki propo-
samena aurkezten diogu Nafarroako Parlamentua-
ren Osoko Bilkurari:

1. Nafarroako Parlamentuak Nafarroako Gober-
nua premiatzen du behin-behineko irakasle dokto-
re kontratatuaren figura arautu dezan halako
kasuetarako non, irakasle laguntzaile doktore gisa
legezko epeak agortu eta irakasle doktore kontra-
tatua izateko baldintza guztiak beterik, kontratazio
hori ezin den egin, ordezkatze-tasa indardunak
izaera orokorrez ezarritako murriztapenak direla
kausa.

2. Nafarroako Parlamentuak Nafarroako Gober-
nua premiatzen du irakasle doktore kontratatuei
eta irakasle laguntzaile doktoreei aplika diezazkien
langile horien hitzarmen kolektiboan jasotako
aurreikuspenak (Arriskuen Prebentziorako eta
Lanaren zuzendari nagusiaren 394/2008 Ebazpe-
na) eta banakako merezimenduei dagozkien
ordainsari gahigarriei buruzko araudian jasotakoak
(87/2009 Foru Dekretua), irakasle funtzionarioei
aplikatzen zaizkien baldintza beretan.

Irunean, 2014ko urriaren 31n

Foru parlamentariak: Pedro Rascéon Macias,
Bakartxo Ruiz Jaso, Carlos Longas Garcia, Amaya
Zarranz Errea eta Marisa de Simén Caballero

Adierazpen instituzionala, zeinaren bidez Nafarroako Parlamentuak
eskatzen baitu konponbide baketsu eta demokratikoa eman dakion

Nagorno Karabajeko gatazkari.

ELEDUNEN BATZARRAK ONETSIA

2014ko azaroaren 3an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak eskatzen du kon-
ponbide baketsu eta demokratikoa eman dakion
Nagorno Karabajeko gatazkari eta, hartara,
nazioarteko erkidegoak, bereziki Minskeko taldeak
eta Europar Batasunak, beharrezkoak diren urrats
eraginkor guztiak egin ditzaten.

2. Nagorno Karabajeko agintariek herrialdea-
ren etorkizuna erabakitzen den edozein forotatako
partaide izan behar dute.

3. Nafarroako Parlamentuak txalotu egiten du
halako egoera zail eta gogor batean Nagorno
Karabajeko herritarrek demokraziaren alde egin-
dako apustu tinkoa.

4. Erabaki hau jakinaraziko zaie Europako
Segurtasun eta Lankidetzako Erakundeari
(ESLE), Europar Batasunari, Armeniako eta Azer-
baijango gobernuei eta Nagorno Karabajeko
lehendakariari eta Parlamentuari’

Iruiean, 2014ko azaroaren 3an

Lehendakaria: Alberto Catalan Higueras

F saila:

GALDERAK

Galdera, Ezgaitasunak dituzten Pertsonei Laguntzeko 2010-2013 Plan
Integralak duen betetze-egoerari buruzkoa, 2013ko abenduan ezarrita-

ko luzapena eta gero.

AMAYA ZARRANZ ERREA ANDREAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Amaya Zarranz Errea
andreak aurkeztutako galdera, Ezgaitasunak
dituzten Pertsonei Laguntzeko 2010-2013 Plan
Integralak duen betetze-egoerari buruzkoa,
2013ko abenduan ezarritako luzapena eta gero.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irufiean, 2014ko azaroaren 3an

Lehendakaria: Alberto Catalan Higueras

GALDERARENTESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
xedatuaren babesean, honako galdera hau egin
du, Gizarte Politiketako kontseilariak Osoko Bilku-
ran ahoz erantzun dezan:

— Ezgaitasunak dituzten Pertsonei Laguntzeko
2010-2013 Plan Integralaren betetze-egoera,
2013ko abenduan ezarritako luzapenaren ondo-
ren.

Iruhean, 2014ko urriaren 28an

Foru parlamentaria: Amaya Zarranz Errea

Galdera, Euskarabidearen aurrekontuaren irailaren 30eko betetze-mailari

buruzkoa.

BAKARTXO RUIZ JASO ANDREAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Bakartxo Ruiz Jaso
andreak aurkeztutako galdera, Euskarabidearen
aurrekontuaren irailaren 30eko betetze-mailari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irunean, 2014ko azaroaren 3an

Lehendakaria: Alberto Catalan Higueras

GALDERAREN TESTUA

Bakartxo Ruiz Jasok, Bildu-Nafarroa parlamen-
tu-taldeko kideak, Legebiltzarreko Erregelamen-
duak dioenari jarraiki, honako galdera helarazten
dio Nafarroako Gobernuari, zehazten den Osoko
Bilkuran ahoz erantzun dezan.

Irailaren 30a bitartean Hezkuntza Departamen-
tuaren aurrekontuaren betetze-maila ikusita, aten-
tzioa eman digun datuetako bat 440. programari

dagokiona da; alegia, Euskarabidea erakundeari
dagokion aurrekontuaren betetze-maila.

Aurrekontuaren ia erdia ez da gastatu, eta par-
tida esanguratsuak bete gabe daude. Azkeneko
hiruhilekoa geratzen dela ikusita, zein da Departa-
mentuaren asmoa? Zer lehentasun izango duzue?
Zer partida gauzatuko dira, eta zeintzuk ez?

Iruiean, 2014ko urriaren 28an

Foru parlamentaria: Bakartxo Ruiz Jaso

Galdera, “La Gaceta Diario de Informacion y analisis de Intereconomia”
egunkari digitalean Nafarroako Gobernuak jarritako publizitate-ira-

garkiari buruzkoa.

JUAN JOSE LIZARBE BAZTAN JAUNAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Juan José Lizarbe
Baztan jaunak aurkeztutako galdera, “La Gaceta
Diario de Informacion y andlisis de Intereconomia”
egunkari digitalean Nafarroako Gobernuak jarrita-
ko publizitate-iragarkiari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irunean, 2014ko azaroaren 3an

Lehendakaria: Alberto Catalan Higueras

GALDERAREN TESTUA

Socialistas de Navarra parlamentu-taldeko foru
parlamentari Juan José Lizarbe Baztan jaunak,
Legebiltzarreko Erregelamenduan ezarritakoaren
babesean, ondoko galdera aurkeztu du, Osoko
Bilkuran ahoz erantzuteko:

Ahozko galderak:

e Zer irizpide baliatu da “La Gaceta. Diario de
informacion y anadlisis de Intereconomia” egunkari
digitalean Nafarroako Gobernuaren publizitate-ira-
garki bat sartzeko? Zein izan da kontratazio
horren prezioa?

Irufean, 2014ko urriaren 29an

Foru parlamentaria: Juan José Lizarbe Baztan

Galdera, energia berriztagarrien ekoizleen tributu-zorrari buruzkoa.

MAIORGA RAMIREZ ERRO JAUNAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez Erro
jaunak aurkeztutako galdera, energia berriztaga-
rrien ekoizleen tributu-zorrari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2014ko azaroaren 3an

Lehendakaria: Alberto Catalan Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramirez Erro jaunak, Legebil-
tzarreko Erregelamenduan ezarritakoaren babese-
an, honako galdera hau aurkeztu du, Nafarroako
Gobernuak idatziz erantzun dezan:

Parlamentari honek honako hau jakin nahi du,
energia berriztagarrien ekoizle txikiak zergen % 7
ordaintzetik salbuestea indarrik gabe uzten duen
Konstituzio Auzitegiaren epaiaren ondorioei buruz:

1. Zer tributu-egoeratan daude ekoizle txiki
horiek? Zerga hori ordaindu behar al dute?

2. Nafarroako Zerga Ogasuna horren inguruan
ematen ari den jarraibideen gaineko xehetasunak
eta azalpen bat eskatzen ditugu.

Irufiean, 2014ko urriaren 30ean

Foru parlamentaria: Maiorga Ramirez Erro

Galdera, Dietetika Zerbitzua Endokrinologia Zerbitzura eramateko arra-

zoiari edo justifikazioari buruzkoa.

ASUN FERNANDEZ DE GARAIALDE Y LAZKANO ANDREAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Asun Fernandez de
Garaialde y Lazkano andreak aurkeztutako galde-
ra, Dietetika Zerbitzua Endokrinologia Zerbitzura
eramateko arrazoiari edo justifikazioari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2014ko azaroaren 3an

Lehendakaria: Alberto Cataléan Higueras

GALDERAREN TESTUA

Aralar-Nafarroa Bai parlamentu-taldeko foru
parlamentari Asun Fernandez de Garaialde y Laz-
kano andreak, Legebiltzarreko Erregelamenduan
ezarritakoaren babesean, honako galdera hau
aurkeztu du, Nafarroako Gobernuko Osasuneko
kontseilari Vera andreak idatziz erantzun dezan:

Zer arrazoi edo justifikazio dago Dietetika
Zerbitzua Endokrinologia Zerbitzura eramateko?
Endokrinologia Zerbitzua nola geldituko da antola-
menduaren aldetik?

Irufiean, 2014ko urriaren 30ean

Foru parlamentaria: Asun Fernandez de
Garaialde y Lazkano

Galdera, Osasunaren zorrari buruzkoa.

MAIORGA RAMIREZ ERRO JAUNAK EGIN DU

Nafarroako Parlamentuko Mahaiak, 2014ko
azaroaren 3an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez Erro
jaunak aurkeztutako galdera, Osasunaren zorrari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irunean, 2014ko azaroaren 3an

Lehendakaria: Alberto Catalan Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramirez Erro jaunak, Legebil-
tzarreko Erregelamenduan ezarritakoaren babese-
an, honako galdera hau aurkeztu du, Nafarroako
Gobernuak idatziz erantzun dezan:

* Nafarroako Gobernuak eta Nafarroako Zerga
Ogasunak zergatik ez dute konponbide bat nahiz
geroratze edo kobratze formula bat planteatzen
Osasunaren zorraren kasuan?

Iruiean, 2014ko urriaren 30ean

Foru parlamentaria: Maiorga Ramirez Erro

